
Wesenlike aangeleentheid: 
Verseker die finansiële volhoubaarheid van die NWU

Ons finansiële kapitaal
Ons gebruik finansiële kapitaal om dienste te lewer en om ons infrastruktuur in stand te hou en te verbeter  
ten einde waarde te skep vir die NWU en ons belanghebbers. Die bronne van ons finansiële kapitaal is 
staatsbefondsing, skuld en inkomste wat deur ons bedrywighede en beleggings gegenereer word.

Finansiële gesondheid en stabiliteit is voorvereistes vir die bereiking van ons strategiese doelstellings. Soos 
uiteengesit in ons drie jaar deurlopende begroting fokus ons op die bestuur van ons inkomste en besteding.

Belanghebbers wat sal voordeel trek

Wanneer die NWU se finansiële kapitaal sterk is, baat al ons belanghebbers daarby. Finansiële stabiliteit beteken dat 
ons ons klasgeld bekostigbaar kan hou, personeel billik kan vergoed en skenkers en die DHOO kan gerusstel dat ons 
hul donasies en befondsing wys bestee.

Wesenlike aangeleenthede (doelwitte en instaatstellers)

Die hooffokus is Instaatsteller 4 (finansiële stabiliteit), maar al ons doelwitte 
en ander instaatstellers is ook betrokke, aangesien ons geld benodig om dit 
te bereik en te implementeer.

Risiko’s om te oorweeg

Die vernaamste risiko’s is onsekerhede in die hoëronderwyssektor en die eise vir verandering in die sektor. 
Voorbeelde is fooiregulering en groter afhanklikheid van staatsbefondsing weens gratis onderwys.

Die ander grootste risiko’s in ons risikoregister is ook geïmpliseer, aangesien die gepaardgaande aktiwiteite geld kos. 

Ons beplan effektief en versprei ons hulpbronne om ons 
kernbesigheidstrategieë te ondersteun, wat die NWU 
se langtermyn finansiële volhoubaarheid verseker. Vir 
die medium termyn het ons ŉ gedetailleerde drie jaar 
deurlopende begroting vir 2022-2024 opgestel. Hierdie 
begroting gebruik goedgekeurde beginsels en realistiese 
inkomstevooruitskattings, wat verseker dat ons uitgawes 
bekostigbaar is.

Sedert die Covid-pandemie werk ons ons Finansiële 
Impakmodel en verligtingsplan by wanneer meer inligting 
beskikbaar raak. Die sleutelfokus is kontantvloeibestuur 
en finansiële-impak-voorspelling. 

Ons neem al die nuutste relevante inligting in ag wanneer 
ons die sleutelbronne van inkomste bereken. Die NWU 
se 2021-begrote kontantvloei-onkosteverhoudings is 
gebruik om die hoëvlak-uitgawebegroting en die DHOO se 
finansiële-gesondheid-aanwysers te bereken.

Die kontantvloei-onkosteverhoudings wat gebruik is, was:

	¾ personeelkoste as ŉ persentasie van inkomste
	¾ bedryfskoste as ŉ persentasie van inkomste
	¾ kapitaalkoste as ŉ persentasie van inkomste

Finansiering van ons strategiese 
inisiatiewe
Die NWU se strategiese fonds word gebruik om in 
spesifieke strategiese projekte te belê, om alle aktiwiteite 
met ons strategie en suksesmodel te belyn, en om 
hulpbronne dienooreenkomstig toe te wys. 

Lees meer omtrent hierdie strategiese projekte  
in die afdeling oor ons strategie.

Die Universiteitsbestuurskomitee het die toekenning van 
strategiese fondse goedgekeur. 

Strategiese fondse toegewys per doelwit/instaatsteller

JPP-skakel
Randwaarde 

van toewysing 
R’000

% van 
toewysing

Doelwit 1  
(Onderrig en leer)

14 345 29,1%

Doelwit 2  
(Navorsing en innovasie)

22 779 46,2%

Doelwit 5  
(Billike personeelprofiel)

1 800 3,7%

Doelwit 6  
(Digitale 
besigheidstrategie)

2 625 5,3%

Instaatsteller 4  
(Finansiële 
volhoubaarheid)

7 752 15,7%

Groottotaal 49 301 100%

In die nabye toekoms: geleenthede en 
uitdagings 
Ons toekomstige volhoubaarheid is afhanklik van interne 
sowel as eksterne faktore.

Interne stappe behels die benutting van geleenthede 
en beplanning so goed ons kan. Ons sien sekere 
geleenthede in ons digitale besigheidstrategie en 
vervlegteleer-model, wat ons in staat kan stel om ons 
benutting van hulpbronne te verbeter.

Wat beplanning vir ons toekomstige volhoubaarheid 
betref, is ons kompas ons verligtingsplan. As deel van 
hierdie plan het ons uit ons Finansiële-impak-model geleer 
en verskeie risikofaktore by ons 2022-2025 deurlopende 
begroting ingesluit. Hierdie faktore sluit in die moontlike 
impak van ŉ laer bloktoekenningsubsidie en geoormerkte 
staatsbefondsing, sowel as die klasgeldverhogings 
wat die DHOO voorgestel het, wat onder die 
Hoëronderwysprysindeks (HOPI) is.

Daar is egter ŉ perk op wat universiteite op hul eie kan 
bereik – wat ons nodig het, is ŉ volhoubare nasionale 
befondsingsmodel. Die NSFAS-model is na ons mening 
nie volhoubaar nie – gewoon weens die enorme aantal 
studente wat daarvoor kwalifiseer.

Vooruitsig: hoe om finansiële 
volhoubaarheid te handhaaf
Intern sal ons voortgaan met die diversifisering en 
optimalisering van ons geldstrome, die verbetering van 
die doeltreffendheid en effektiwiteit van bedryfskoste, die 
optimalisering van infrastruktuurgebruik, en die bestuur 
van ons verligtingsplan en kontant met die grootste sorg.

Terselfdertyd hou ons verwikkelinge rondom die 
befondsing van hoër onderwys fyn dop. Indien die 
finansiële posisie van hierdie instansies in gedrang kom, 

RAADSVERKLARING 
OOR LENINGS
Die NWU het geen nuwe langtermyn-
leningsooreenkomste aangegaan in 2022 nie.

Goedkeuring vir die verklaring van die 
NWU-Raad verkry op 22 Junie 2023. 

kan sommige universiteite hul mededingende voordeel in 
die mark verloor, sowel as hul vermoë om by te dra tot die 
kennisekonomie.

Ons dra by tot die modellering van die toekomstige 
befondsingsontwerp en herhaal ons verbintenis om met 
die DHOO saam te werk om ŉ goed funksionerende en 
volhoubare NWU en hoëronderwyssektor te verseker.

Finansiële oorsig
Dit is die verslag van die voorsitter van die Finansiële 
Komitee van die Raad en die Uitvoerende Direkteur: 
Finansies en Fasiliteite.

Dit bied ŉ opsomming van ons finansiële resultate 
vir 2022 en verskaf inligting oor die begrotings- en 
begrotingsbeheerprosesse. 

Klik asseblief hier vir die volledige finansiële oorsig 
en hier vir ŉ opsomming van hoe ons waarde tot die 
ekonomie toegevoeg het en ons finansiële doelwitte 

bereik het.

